
Pml.nr.252/2024

NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét: Agim Maligi, kryetar
i kolegjit, Afrim Shala dhe Valdete Daka, anétaré té kolegjit, me bashképunétoren
profesionale Qefsere Berisha, procesmbajtése, né ¢éshtjen penale ndaj té dénuarit S. R., nga
P., pér shkak t€ veprés penale “Blerja, posedimi, shpérndarja dhe shitja e paautorizuar e
narkotikéve, substancave psikotrope dhe analoge”, nga neni 267, paragrafi 1 t& Kodit Penal
té Republikés sé Kosovés (KPRK), duke vendosur sipas kérkesés pér mbrojtje té ligjshmérisé
té mbrojtéses sé té dénuarit, té paragitur kundér aktgjykimit té Gjykatés Themelore né
Prishtiné - Departamenti pér Krime té Rénda, PKR.nr.285/2023, té datés 10.11.2023 dhe
aktgjykimit té Gjykatés sé Apelit t¢ Kosovés - Departamenti pér Krime té Rénda,
PAKR.nr.748/2023, té datés 16.02.2024, né seancén e kolegjit t¢€ mbajtur mé datén
07.05.2024, mori kété:

AKTGIJYKIM

Refuzohet si e pabazuar kérkesa pér mbrojtjen e ligjshmérisé e mbrojtéses sé té dénuarit S.
R., e paragitur kundér aktgjykimit té Gjykatés Themelore né Prishtiné, PKR.nr.285/2023, té
datés 10.11.2023 dhe aktgjykimit t& Gjykatés sé Apelit té Kosovés, PAKR.nr.748/2023, té
datés 16.02.2024.

Arsyetimi

Me aktgjykimin e Gjykatés Themelore né Prishtiné - Departamenti pér Krime t& Rénda,
PKR.nr.285/2023, té datés 10.11.2023, i dénuari S. R., éshté shpall fajtor pér shkak té veprés
penale “Blerja, posedimi, shpérndarja dhe shitja e paautorizuar e narkotikéve, substancave
psikotrope dhe analoge”, nga neni 267, paragrafi 1 t¢ KPRK-sé dhe ndaj té njéjtit éshté

shgiptuar dénim me burgim né kohézgjatje prej katér (4) vjetéve dhe dénim me gjobé né
shumé prej dymijé (2.000) euro, i cili dénim do té ekzekutohet né afat prej pesémbédhjeté
(15) ditéve, nga dita kur ky aktgjykim té béhet i formés sé preré. Nése i dénuari nuk e paguan
dénimin me gjobé né afatin e caktuar, atéheré dénimi me gjobé do té zévendésohet né dénim
me burgim, ashtu gé ¢do njézet (20) euro té dénimit me gjobé té papaguar, do té llogaritet
me njé (1) dité t& dénimit me burgim.

Duke u bazuar né nenin 366 té Kodit t& Procedurés Penale (KPP), té dénuarit S. R., i éshté
vazhduar paraburgimi derisa ky aktgjykim té béhet i formés sé preré, ndérsa konform nenit
79 té KPRK-sé€, n€ dénimin e shqiptuar me burgim, té dénuarit do t’i llogaritet edhe koha e
kaluar né paraburgim nga data 14.04.2023 derisa i njéjti té gjendet né paraburgim.

Duke u bazuar né nenin 267 t¢ KPRK-sé, éshté konfiskuar substanca narkotike e llojit
“Marihuané” qé pérmban Tetrahidrokanabinol (THC), me peshé neto t€ pérgjithshme prej
4903.19 gram dhe dy (2) peshore, ndérsa éshté urdhéruar Agjencia pér Administrimin e
Pasurisé sé Sekuestruar dhe té Konfiskuar, gé t& merr né administrim sendet e konfiskuara
né pajtim me dispozitat ligjore té Ligjit pér Administrimin e Pasurisé sé Sekuestruar dhe té
Konfiskuar (Ligji Nr. 05/1-049), pasi gé ky aktgjykim té béhet i formés sé preré.

Eshté detyruar i dénuari S. R., gé té emér té shpenzimeve té procedurés penale - paushallit
gjyqésor té paguajé shumén prej njégind (100) euro dhe né emér té taksés pér kompensimin
e viktimave té krimit té paguajé shumén prej pesédhjeté (50) euro, té gjitha kéto né afat prej
pesémbédhjeté (15) ditéve, nga dita kur ky aktgjykim té béhet i formés sé preré.

Gjykata e Apelit e Kosovés - Departamenti pér Krime té Rénda, me aktgjykimin
PAKR.Nr.748/2023, té datés 16.02.2024, i ka refuzuar si té pabazuara ankesat e Prokurorisé
Themelore né Prishtiné dhe té mbrojtéses sé té dénuarit S. R., ndérsa e ka vértetuar
aktgjykimin e gjykatés sé shkallés sé paré.

Kundér kétyre aktgjykimeve, kérkesé pér mbrojtjen e ligjshmérisé ka paraqitur:

- mbrojtésja e té dénuarit S. R., avokatja Sahadete Gashi, pér shkak té shkeljeve esenciale té
dispozitave té& procedurés penale, nga neni 384, paragrafi 2, nén-paragrafi 2.7. lidhur me
nenin 369, paragrafét 6 dhe 8 t¢ KPP-sé dhe shkeljeve té ligjit penal, nga neni 385 té KPP-
sé, duke propozuar gé aktgjykimet e lartcekura té gjykatave té instancave mé té uléta té
ndryshohen, duke e rikualifikuar veprén penale pér té cilén éshté shpallur fajtor né vepér
penale “Posedimi i paautorizuar i narkotikéve, substancave psikotrope ose analoge”, nga neni
269 | KPRK-sé apo qé kéto aktgjykime t€ anulohen dhe ¢éshtja t’i kthehet gjykatés sé
shkallés sé paré né rigjykim.

Kryeprokurori i Shtetit, me shkresén KMLP.I1.nr.141/2024, e datés 25.04.2024 ka propozuar
gé kérkesa pér mbrojtjen e ligjshmérisé e mbrojtéses té té dénuarit S. R., té refuzohet si e
pabazuar.

Gjykata Supreme e Kosoveés, né seancén e kolegjit, pas shqyrtimit té shkresave té I1éndés dhe
vlerésimit té pretendimeve nga kérkesa pér mbrojtje té ligjshmérisé, né kuptim té nenit 435,
paragrafi 1 lidhur me nenin 436, paragrafi 1 té KPP-sé, konstatoi se:

- kérkesa éshté e pabazuar.

Mbrojtésja e té dénuarit S. R., né kérkesén pér mbrojtjen e ligjshmérisé pretendon se
dispozitivi i aktgjykimit té gjykatés sé shkallés sé paré éshté i pa kuptueshém, kundérthénés
né brendiné e tij dhe me arsyetimin, kurse né arsyetimin e aktgjykimit né fjalé nuk jané
paraqitur arsye lidhur me faktet vendimtare, kurse ato gé jané paraqitur jané té pagarta,
kundérthénése dhe jo té sakta.

Edhe sa i pérket vlerésimit té rrethanave rénduese, mbrojtésja e té dénuarit pretendon se
aktgjykimi i gjykatés sé shkallés sé paré nuk éshté hartuar né pajtim me nenin 369, paragrafét
6 dhe 8 té KPP-sé&, pasi qé me rastin e matjes sé dénimeve, gjykata né fjalé ka gjetur si
rrethané rénduese sjelljen e méhershme té té dénuarit, pérkatésisht té kaluarén e tij, mirépo
né arsyetim té aktgjykimit nuk éshté theksuar se me cilat vendime i njéjti éshté shpallur fajtor,
nuk jané specifikuar me numér kéto aktgjykime, mandej nuk éshté pércaktuar se pér ¢faré
vepre penale éshté shpallur fajtor dhe nése aktgjykimi éshté béré i formés sé preré.

Gjithashtu, pretendohet se gjykata e shkallés sé paré me rastin e matjes sé dénimit i ka
mbivlerésuar rrethanat rénduese né raport me ato lehtésuese, me ¢’rast edhe si rezultat késaj,
ndaj té dénuarit S. R. jané shqiptuar dénime shumé té rénda, pasi gé i dénuari qysh né fazat
e hershme ka shprehur pendim té thellé, ka kérkuar falje pér até ¢faré i ka ndodhur, qysh né
fillim ka pranuar veprimet e tij, por jo edhe cilésimin juridik té veprés penale, gjé qé tregon
se i njéjti éshté penduar dhe né té ardhmen do té sillet miré dhe nuk do té kryejé vepra penale.

Né lidhje me dénimin e shqiptuar, mbrojtésja e té dénuarit, gjithashtu pretendon se ndaj té
dénuarit S. R., jané shqgiptuar dénime té rénda, pasi gé pér raste té njéjta, gjykatat tjera kané
shqiptuar dénime mé té buta.

Nga kérkesa pér mbrojtjen e ligjshmérisé, shihet gé mbrojtésja e té dénuarit nuk e ka
pércaktuar konkretisht se né ¢faré konteksti dispozitivi i aktgjykimit té gjykatés sé shkallés
sé paré éshté i pa kuptueshém, kundérthénés né brendiné e tij dhe me arsyetimin dhe
gjithashtu, nuk éshté pércaktuar konkretisht ku géndrojné kundérthéniet dhe té metat e
arsyetimit té kétij aktgjykimi.

Sidogofté, Gjykata Supreme e Kosovés pas shikimit té shkresave té 1éndés dhe kérkesés pér
mbrojtjen e ligjshmérisé konstatoi se aktgjykimet e gjykatés sé shkallés sé paré dhe té
gjykatés sé shkallés sé dyté nuk jané té pérfshira me ndonjé shkelje esenciale té dispozitave
té procedurés penale, si¢ nuk jané té pérfshira as me ndonjé shkelje té ligjit penal né dém té
té dénuarit S. R.

Gjykata Supreme e Kosovés nuk ka vérejtur ndonjé pagartési apo kundérthénie, si né pjesén
e dispozitivit, ashtu edhe né pjesén e arsyetimit té aktgjykimit té gjykatés sé shkallés sé paré.

Dispozitivi i aktgjykimit té gjykatés sé shkallés sé paré del té jeté né harmoni té ploté edhe
me arsyetimin, ndérsa né arsyetim té aktgjykim rezulton se jané paragitur arsye té
mjaftueshme pér té gjitha ¢éshtjet e réndésishme, duke pérfshiré kétu, edhe aspektin subjektiv
té veprés penale, pérkatésisht dashjen dhe géllimin e té dénuarit pér ta shitur dhe shpérndaré
substancén narkotike, kurse arsyet e paragitura gjejné mbéshtetje edhe né provat, né vecanti
né provat materiale gé jané administruar gjaté té shqyrtimit gjyqgésor.

Edhe sa i pérket pjesés sé dénimeve té shgiptuara ndaj té dénuarit S. R., arsyetimet e
aktgjykimeve té instancave mé té uléta, rezultojné té jené té mjaftueshme dhe té garta, pasi
gé né to jané paraqitur dhe pérshkruar rrethanat pérkatése lehtésuese dhe rénduese té cilat
ishin marré parasysh me rastin e caktimit té llojit dhe lartésisé sé dénimeve. Né kété drejtim,
rezulton se jané vlerésuar dhe marré pér bazé rrethanat pérkatése lehtésuese dhe rénduese gé
i referohen si veprés penale, ashtu edhe cilésive dhe sjelljeve té té dénuarit, duke e pasur
parasysh edhe faktin se i dénuari S. R., edhe mé paré kishte gené i dénuar me aktgjykim té
formés sé preré pér kryerjen e veprave tjera penale.

Késhtu, nga arsyetimi i aktgjykimit té gjykatés sé shkallés sé paré shihet se i dénuari S. R.,
ka gené i dénuar edhe mé paré me aktgjykimin PKR.nr.732/2014, i cili aktgjykim éshté béré
i formés sé preré mé datén 29.04.2022, pér shkak té veprés penale té natyrés sé njéjté,
pérkatésisht pér shkak té veprés penale “Blerja, posedimi, shpérndarja dhe shitja e
paautorizuar ¢ narkotikéve, substancave psikotrope dhe analoge”, andaj, edhe né kété
drejtim, pretendimet e mbrojtjes nuk géndrojné.

Edhe pretendimi i mbrojtjes né lidhje me krahasimin e dénimeve té shqgiptuara ndaj té
dénuarit S. R., me raste tjera té ngjashme éshté konsideruar si i pabazuar, pasi qé Gjykata
Supreme e Kosovés thekson se secila ¢éshtje penale pérmban specifikat e pérkatése, mbi
bazén e sé cilave mandej duhet nxjerré konkluzione té caktuara, q¢ mund t’i referohen si
dénimeve té shqiptuara, ashtu edhe ¢éshtjeve tjera.

Né anén tjetér, sa i pérket ¢éshtjes sé shqiptimit t& dénimeve dhe vlerésimit té rrethanave
pérkatése lehtésuese dhe rénduese, Gjykata Supreme e Kosovés rikujton se sipas dispozités
sé nenit 385, paragrafi 5 té KPP-sé, kur éshté fjala pér vendimin pér dénimin, shkelje e ligjit
penal konsiderohen vetém rastet kur né marrjen e vendimit pér dénimin, gjykata ka tejkaluar
kompetencat ligjore. Pra, me fjalé té tjera, sipas késaj dispozite ligjore, tejkalimi i
kompetencave ligjore nga ana e gjykatés me rastin e vendosjes lidhur me dénimin,
konsiderohet si shkelje e ligjit penal. Ndérsa, né kété céshtje penale, gjykatat e instancave
mé té uléta duke vlerésuar rrethanat pérkatése relevante, té dénuarit S. R., i kané shqiptuar
dénime me burgim dhe me gjobé, brenda kufijve té parashikuar me ligj pér veprén penale
pér té cilén i njéjti edhe éshté shpallur fajtor, cka do té thoté se nuk jané tejkaluar
kompetencat ligjore.

Pérndryshe, Gjykata Supreme e Kosovés edhe né kété c¢éshtje penale rithekson se matja e
dénimeve dhe vlerésimi i rrethanave pérkatése relevante éshté né kompetencé té gjykatés sé
shkallés sé paré dhe té gjykatés sé shkallés sé dyté, varésisht nga rrethanat e rastit, ndérsa
duke u bazuar né nenin 432, paragrafi 1 t&¢ KPP-sé, kéto pretendime né lidhje me shqiptimin

e dénimeve mé té buta, nuk mund té jeté arsye pér paragitjen e kérkesés pér mbrojtjen e
ligjshmérisé.

Duke gené se né kérkesén pér mbrojtjen e ligjshmérisé, nuk jané paraqitur konkretisht se ku
géndrojné shkeljet e ligjit penal dhe cilat dispozita té ligjit penal jané shkelur, Gjykata
Supreme e Kosovés nuk ka vérejtur ndonjé shkelje té késaj natyre, kurse né anén tjetér, nga
pérshkrimi faktik i veprimeve kryerése té paragitura né dispozitiv té aktgjykimit té gjykatés
sé shkallés sé paré, rezulton se né veprimet e té dénuarit S. R., géndrojné té gjitha elementet
subjektive dhe objektive té figurés sé veprés penale “Blerja, posedimi, shpérndarja dhe shitja
e paautorizuar e narkotikéve, substancave psikotrope dhe analoge”, nga neni 267, paragrafi
1 té KPRK-sé dhe nuk bé&het fjalé pér veprén penale “Posedimi i paautorizuar i narkotikéve,
substancave psikotrope ose analoge”, nga neni 269 i KPRK-sé, aspekte kéto gé jané arsyetuar
mjaftueshém edhe nga gjykatat e instancave mé té uléta.

Andaj, nga arsyet e cekura mé lart dhe né bazé té nenit 437 t€ KPP-sé éshté vendosur si né
dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.252/2024, mé daté 07.05.2024

Procesmbajtése, Kryetar i kolegjit,
Qefsere Berisha Agim Maliqi

